
PROGRAMA 2025
BRUÓN

    

Asociación
Cultural
Albariza

CENTRO
RECREATIVO
DE ARTES 



20:00   Presentamos o festival
Arrincamos o Bruón! Un acto sinxelo e cheo de ilusión, para darvos unha benvi-
da co mellor agarimo posible. Imos prender a chispa desta nova edición.

20:30   Mesa Redonda
Carlos Callón e Lupe Blanco conversan sobre poesía popular, regueifas, cantigas, 
o que fomos e o que seremos nun parladoiro moderado por Nel Vidal Barral. 
Unha sentida homenaxe ás cantareiras, protagonistas do Día das Letras Galegas 
2025.

21:30    Teaser+Banda Bruona
Esta é a presentación do teaser das nosas orixes, da música en Artes antes de 
existirmos, e da banda que nos xuntou hai máis de tres décadas.

22:30    Regueifa ambulante
Preparádevos para unha descarga de retranca en estado puro da man de Josiño 
da Teixeira, Manolo Maseda e Lupe Blanco. A Regueifa Ambulante vén cargada 
de moito talento para unha noite de versos improvisados e moito ritmo.

00:00   Foliada + queimada
Serán, polavila, ruada, fiadeiro... chámalle como queiras. A gran foliada arrastra-
ranos coa forza da marea ata o que o corpo aguante. Podedes traer instrumen-
tos ou deixalos na casa, pero que non falten as ganas de desfrutar.

Todas e todos sabemos que debaixo da lagoa do Carregal, entre Artes e Olveira, 
hai unha lexendaria aldea, vila ou cidade asolagada. O que conta a lenda que 
xeración tras xeración nos foron transmitindo é que esa poboación quedou 
somerxida, e nela habitaban mouros vencidos por Carlomagno. Esta é unha 
pasaxe épica da que xa se fala no propio Códice Calixtino.

A ese asolagamento sobreviviu un boi (un boi mamífero, o macho da vaca, 
neste caso non un boi de mar). E disque ese boi é un mouro encantado. Aínda 
hoxe, de vez en cando, se poden oír os seus berros, e incluso as burbullas da súa 
respiración no Carregal. Deses berros, bramidos, ruxidos ou bruídos é de onde 
vén o seu nome. Do moito que bruaba, e brúa, quedoulle o nome de Broi 
Bruón. E, de todo iso, da tradición, da transmisión interxeracional, da historia de 
Artes, da lenda e do moito que imos bruar é de onde tomamos o nome do noso 
festival: Bruón Folk Fest.

A LENDA DO BOI

Zona de mercado e gastronomía:
Postos de marabillosa artesanía feita con moito agarimo e demostración de uso de 
Peitoque con Foxo Artesanía . Para repoñer forzas, visitade o pulpeiro e o servizo de 
bar-chiringuito no recinto do festival abertos toda a festa.



11:00    Bruonciño
Comezamos o sábado coa enerxía da cativada! O Bruonciño amosa o talento 
da nosa canteira. Achegádevos a aplaudir!

12:00    Arrancan os Obradoiros Artesanais
Espectacular talla con motoserra de SONAGASALLO e mostra de cestería de 
madeira con Luis do Río. Paixón artesá en vivo.

13:00    Ce Pantasma
Espectáculo que nos leva ás festas participativas de antes. Home orquestra e 
público crean un clima único e xenuíno.

14:00    Airiños do Eume
A esencia festeira dos Cantos de Taberna dende Pontedeume para animar a 
nosa sesión vermú. Música e alegría compartida.

15:30    Obradoiro Pedagóxico
Cativada activa con Paula Pérez/TDAH Salnés! Xogos, "Mans de Ouro" e cons-
trución dunha maqueta de barco con materiais reciclados.

16:30    O chintófano de Dorothé
Voltaremos a un pasado analóxico e máxico. Música, algún conto, moita diver-
sión e un magnetófono con botóns máxicos. Si, si, máxicos...

17:30    Micro Aberto
Tes algo que cantar, tocar ou recitar? Este é o teu palco! Dirixido por Chama-
quito Pistolas. Anótate alí mesmo para participar.

17:30    Obradoiro pedagóxico
Continuamos creando con Paula Pérez/TDAH Salnés. Toca facer un instru-
mento musical con elementos naturais e imaxinación!

18:30    Obradoiro infantil
Mans á obra con SONAGASALLO! Obradoiro para crear un chaveiro único e 
persoal como recordo.

19:30    Obradoiro Baile
Aprende uns pasos de muiñeira con Lidia Pérez! Diversión asegurada para 
perder a vergoña e gozar máis nos concertos que virán a continuación.

20:30    Pandereteiras Tahume
Representando a tradición oral homenaxeada este ano. Toda a forza e esencia 
da nosa música dende Tahúme. Pura paixón!

21:30    Tor
Cuarteto de referencia no folk céltico atlántico. Potentes sets instrumentais 
con temas da tradición galega e composicións propias.

23:00   Guezos
Un dos grupos máis senlleiros de Galicia. Mestura de estilos dende o clásico ao 
rock pasando polo tradicional, cun son propio inconfundible.

00:30   Alana
Banda galega que mestura tradición con ritmos de base electrónica e pop, 
xurdida da recollida e conservación do noso patrimonio musical.

02:00   Himno Bruón
Peche da noite xuntando gorxas e corazóns! Todos a unha para entoar o noso 
himno e poñer o broche de ouro a este encontro!

UNHA COUSIÑA SOBRE O PAPEL
Lembrade que o papel deste programa (e o papel en xeral!) é biodegradable, reciclable, 
renovable e sostible. Faise con fibras orgánicas de árbores cultivadas, non de bosques 
virxes. O seu cultivo xera emprego e beneficia o medio ambiente, como se recoñeceu xa no 
Cumio da Terra de Río. Ao rematar, por favor, botadeo a reciclar. Axudemos a coidar o noso!


